Cronfa Cydlyniant Cymunedol Canolbarth a De-orllewin Cymru 2026
Briff y Prosiect ar gyfer Ymgeiswyr
Y Gronfa 
Mae'r Gronfa Grantiau Bach Cydlyniant Cymunedol yn cefnogi prosiectau lleol gyda’r nod o ddatblygu cymunedau cryfach, mwy diogel a mwy cysylltiedig ledled Sir Gaerfyrddin, Ceredigion, Sir Benfro a Phowys. Mae'r gronfa yn cefnogi gwaith sy'n hyrwyddo cyd-ddealltwriaeth, yn mynd i'r afael â thensiynau cymunedol, yn cefnogi integreiddio, ac yn dathlu amrywiaeth.
Gallwch wneud cais am gyllid o £500 hyd at £3,000 i gefnogi eich prosiect.
Beth yw Cydlyniant Cymunedol?
Mae cydlyniant cymunedol yn ymwneud â helpu pobl o wahanol gefndiroedd i deimlo'n rhan o gymuned a rennir. Mae'n ymwneud ag annog parch, gwerthoedd a rennir, perthnasoedd cadarnhaol, ac ymdeimlad cryf o berthyn.
Blaenoriaethau Ariannu - Rhaid i'ch prosiect fodloni o leiaf un o'r canlynol:
Blaenoriaethau Ariannu - Rhaid i'ch prosiect fodloni o leiaf un o'r canlynol:
· Cynnal digwyddiadau neu weithgareddau sy'n dod â'r rhai sydd â Nodweddion Gwarchodedig lleiafrifol a'r rhai o'r mwyafrif at ei gilydd, i gynyddu cyswllt cymdeithasol a meithrin cysylltiadau da. Dylai cynigion ystyried sut gall prosiectau gefnogi integreiddio, mynd i'r afael ag unigrwydd a theimlo'n ynysig, neu daclo gwahaniaethu. Dylai prosiectau geisio nodi'r pethau sy'n gyffredin trwy ddiddordebau, profiadau neu werthoedd a rennir.

· Cynnal gweithgareddau sy'n ceisio lliniaru neu ddileu tensiynau cymunedol sy'n deillio o gamsyniadau neu stereoteipiau o gymunedau lleiafrifol.



Rydym yn annog prosiectau sydd yn:
· Hwyluso cyswllt ystyrlon rhwng cymunedau na fyddent fel arfer yn ymwneud â'i gilydd. 
· Nodi ymgyrchoedd neu ddigwyddiadau ymwybyddiaeth fel Mis Hanes Pobl Dduon, Wythnos Rhyng-ffydd, Wythnos Ymwybyddiaeth o Droseddau Casineb, ac ati.
· Defnyddio dulliau creadigol fel y celfyddydau, chwaraeon, adrodd straeon, neu fwyd i hyrwyddo dealltwriaeth
· Cyrraedd cymunedau newydd neu gymunedau sy'n cael eu tangynrychioli
Pwy all wneud cais? 
Rhaid i chi fod:
· Yn grŵp cyfansoddiadol, sefydliad cymunedol, elusen neu sefydliad nid er elw.
· Yn gweithio yn un neu ragor o'r siroedd a restrir uchod. 
· Yn meddu ar yswiriant atebolrwydd cyhoeddus
· Yn gallu darparu data gwerthuso a derbynebau
Nid ydym yn gallu ariannu:
· Prosiectau sydd eisoes wedi'u cwblhau (dim cyllid ôl-weithredol)
· Prosiectau sy’n cael eu hailadrodd a ariannwyd yn flaenorol
· Prosiectau a gyflwynir gan unigolion neu er budd unigolyn
· Gweithgareddau crefyddol, athronyddol neu wleidyddol
· Costau staffio parhaus neu gostau adeiladu
· Prosiectau sydd â chostau gweinyddol uchel neu werth gwael am arian
· Prosiectau sy'n cynnwys plant/oedolion agored i niwed heb fesurau diogelu 
Proses Gwneud Cais
1. Cwblhewch y Ffurflen Gais 
Atebwch bob cwestiwn yn glir. Defnyddiwch y templed cyllideb a ddarperir. Atodwch eich tystysgrif yswiriant ac os yw'n berthnasol, atodwch eich polisi diogelu.
1. Cyflwynwch y cais erbyn 26/6/26
1. Anfonwch drwy e-bost: comcommunitycohesion@carmarthenshire.gov.uk
1. Proses Adolygu
Bydd panel yn sgorio bob cais gan ddefnyddio templed sgorio sy'n seiliedig ar y canlynol:
· Cryfder y nod cydlyniant cymunedol 	
· Cynhwysiant a chysylltiadau
· Gwerth am arian				
· Cynllunio prosiectau a chynaliadwyedd
· Eglurder o ran y canlyniadau a chynllun gwerthuso
Efallai y byddwn yn cysylltu â chi am eglurhad neu wybodaeth ddilynol.
1. Y Penderfyniad a'r Cynnig
Bydd yr ymgeiswyr llwyddiannus yn derbyn:
· Cytundeb grant i'w lofnodi
· Canllawiau brandio
· Taliad / taliad rhannol
Yn ystod ac ar ôl eich prosiect
Os ydych yn derbyn y cyllid, rydych yn cytuno i'r canlynol:
· Mynychwch sesiwn fer ar-lein i ddysgu am ein disgwyliadau fel cyllidwyr eich prosiect – mae hyn yn orfodol, ac rydym yn cadw'r hawl i dynnu'r cynnig o gyllid yn ôl os nad ydych yn mynychu heb reswm rhesymol


· Defnyddio logos y cyllidwr ym mhob cyhoeddusrwydd
· Cael adborth gan ddefnyddio'r Holiadur Cyfranogwyr ar ddiwedd y Prosiect
· Cyflwyno adroddiad terfynol gyda dadansoddiad o'r gyllideb a lluniau (gyda chaniatâd)
· Cadw derbynebau a chofnodion ar gyfer yr holl wariant
· Cydweithredu ag unrhyw ymweliadau galw heibio neu ymweliadau gan y tîm Cydlyniant Cymunedol
Dyddiad cau o ran gwario’r arian: Rhaid defnyddio'r holl arian erbyn 31/1/27
Dyddiad cau i gyflwyno'r adroddiad terfynol: 28/2/2027
Cwestiynau allweddol i'w gofyn i chi'ch hun cyn cyflwyno cais
· A yw ein prosiect yn creu cyfleoedd gwirioneddol ar gyfer cysylltiad a chynhwysiant?
· Sut y bydd yn hyrwyddo perthnasoedd cadarnhaol neu gyd-ddealltwriaeth?
· Pwy fydd yn elwa - a pha mor gynhwysol a phellgyrhaeddol yw ein gweithgaredd?
· A yw ein cyllideb a'n cynlluniau cyflawni yn realistig ac yn glir?
· A oes gennym fesurau diogelu ac yswiriant ar waith os oes angen?
Cymorth
Mae help ar gael os oes angen cymorth arnoch i gwblhau eich cais neu os hoffech y wybodaeth hon mewn fformat arall (gan gynnwys yn y Gymraeg):
E-bost: comcommunitycohesion@carmarthenshire.gov.uk


